
RADNA VERZIJA
PRAVILNIK 

O PRIMJENI MJERE POLICIJSKOG UPOZORENJA
Sarajevo, august  2014. godine

Na osnovu člana 200. stav (1) tačka c) Zakona o zaštiti i postupanju sa djecom i maloljetnicima u krivičnom postupku („Službene novine Federacije BiH“, br. 7/14), federalni ministar unutrašnjih poslova-federalni ministar unutarnjih poslova donosi 

PRAVILNIK 

O PRIMJENI MJERE POLICIJSKOG UPOZORENJA

POGLAVLJE I. OSNOVNE ODREDBE

Član 1.

(Predmet pravilnika)

Ovim pravilnikom reguliše se primjena mjere policijskog upozorenja prema maloljetnom učiniocu krivičnog djela u skladu sa Zakonom o zaštiti i postupanju sa djecom i maloljetnicima u krivičnom postupku („Službene novine Federacije BiH“, br. 7/14- u daljnjem tekstu Zakon).
Član 2.

(Definicija policijskog upozorenja)

(1) Policijsko upozorenje predstavlja mjeru koja se preduzima prema maloljetniku, a  koju izriče ovlašteno službeno lice uz odobrenje tužioca  na način i u postupku koji je propisan Zakonom i ovim pravilnikom.

(2) Ovlašteno službeno lice iz stava (1) ovog člana predstavlja policijski službenik  koje raspolaže sa posebnim znanjem stečenom u toku  stručnog osposobljavanja u skladu sa članom 198. Zakona.
Član 3.

(Pojam  maloljetnika)
U skladu sa Zakonom  maloljetnik  je dijete koje je u vrijeme izvršenja krivičnog djela  navršilo 14, a nije navršilo 18 godina života (u daljnjem tekstu: maloljetnik) i prema kome se može izreči mjera upozorenja.

Član 4. 

(Principi na kojima se zasniva policijsko upozorenje)
Primjena mjere policijskog upozorenja zasniva se na principima; dobrovoljnosti, nepristrasnosti, srazmjenosti i poštivanja građanskih i ljudskih prava, a u interesu je maloljetnika.
Član 5.

(Cilj izricanja mjere policijskog upozorenja)
(1) U skladu sa članom 23. stav (4) Zakona svrha izricanja mjere policijskog upozorenja ima za cilj da se prema maoljetniku ne pokreće krivični postupak ako bi se  primjenom mjere policijskog upozorenja  uticalo  na pravilan razvoj maloljetnika i jačanje njegove lične odgovornosti kako u buduće ne bi počinio krivično djelo.
(2) Ocijenu osnovanosti i potrebu izricanja mjere policijskog upozorenja prema stavu (1) ovog člana određuje ovlašteno službeno lice iz člana 2. ovog pravilnika.

Član 6.

(Kad se može izreči mjera policijskog upozorenja) 
U skladu sa članom 23. stav (1) Zakona, mjera policijskog upozorenja može se izreči  ukoliko je maloljetni počinilac krivičnog djela  počinio krivično djelo  za koje je propisana novčana kazna ili kazna zatvora do tri godine, ako su ispunjeni uvjeti iz člana 88. Zakona  i ako je to srazmjeno okolnostima i težini učinjenog krivičnog djela, u skladu sa članom 9.  Zakona.

Član 7.

(Uvjeti pod kojima se izriče mjera policijskog upozorenja)
(1) Mjera policijskog upozorenje izriće se pod uvjetima propisanim u članu 23. stav (2) Zakona  i to:

a) da maloljetnik prizna krivično djelo;

b) da je priznanje dato slobodno i dobrovoljno;

c) da postoji dovoljno dokaza da je maloljetnik počinio krivično djelo i

d)  da prema maloljetniku nije ranije izricano policijsko upozorenje, primjenjena vaspitna preporuka ili izricana krivična sankcija.
(2) Ovlašteno službeno lice je dužno nakon što utvrdi da su ispunjeni uvjeti iz stava (1) ovog člana predložiti tužiocu prijedlog za izricanje mjere policijskog upozorenja na način utvrđen u članu 8. ovog pravilnika.
Član 8.

(Prijedlog za izricanje mjere policijskog upozorenja)
Ovlašteno službeno lice za podnošenje prijedloga za izricanje mjere policijskog upozorenja iz člana 7. stav (2) ovog pravilnika  pribavlja sljedeće:

a) socijalnu amnezu i podatke o izrećenim vaspitnim mjerama-  podatak pribavlja od organa starateljstva;
b) podatke o izrečenim vaspitnim preporukama- podatke pribavlja od suda i tužilaštva; i 

c) podatke iz kaznene i prekršajne evidencije- podatke pribavlja po službenoj dužnosti iz službene evidencije.
Član 9.

(Ispitivanje maloljetnika)
(1) U skladu sa odredbom člana 88. stav (1) ispitivanje maloljetnika vrši tužilac, s tim da ovlašteno službeno lice može ispitivati maloljetnika pod uvjetima utvrđenim u članu 88. stav 2. Zakona.

(2) Ovlašteno službeno lice o odobrenju tužioca za ispitivanje maloljetnika sačinjava službenu zabilješku, koju ostavlja u spisu predmeta.

(3)  Ovlašteno službeno lice ispituje maloljetnika u prisustvu branioca, roditelja, staraoca odnosno usvojioca.
(4) Kada se maloljetnik prvi put ispituje, prije početka ispitivanja ovlašteno službeno lice obavještava maloljetnika u pisanoj formi, a nakon toga i usmeno, na jeziku kojem razumije upoznaje o pravima koja ima maloljetnik prema članu 92. stav 2.  Zakona o krivičnom postupku Federacije Bosne i Hercegovine („Službene novine Federacije BiH“, br.: 35/03, 37/03, 56/03, 28/05, 55/06, 27/07, 53/07, 9/09,  12/10 i 8/13), a posebno o pravu da bude ispitan u prisustvu branica, roditelja, odnosno staraoca ili usvojioca ili predstavnika organa starateljstva.

(5) Kada su roditelj, staralac odnosno usvojilac maloljetnika sprečeni da prisustvuju ispitivanju maloljetnika, odnosno ako njihovo prisustvo  ne bi bilo u interesu maloljetnika, ovlašteno službeno lice ispituje maloljetnika u prisustvu predstavnika organa starateljstva ili predstavnika ustanove za smještaj maloljetnika.

(6) Ako maloljetnik, njegov zakonski zastupnik ili srodnici maloljetnika ne uzmu branica, o tome se obavještava sudija koji na prijedlog tužioca  ili ovlaštenog službenog lica postavlja branioca po službenoj dužnosti.

(7) Ovlašteno službeno lice, nakon što u roku od 24 sata ispita maloljetnika, prikupi dokaze, pribavi socijalnu amnezu i podatke o ranijem živoru maloljetnika uz službeni izvještaj koji se sastavlja na osnovu Zakona o krivičnom postupku može tužiocu dostaviti obrazloženi prijedlog  da se maloljetnik za konkretan slučaj samo upozori.

(8) Priznanje maloljetnika da je učinio krivično djelo ne koristi se protiv njega  u bilo kojem drugom naknadnom postupku.

Član 10.

(Način izricanja mjere policijskog upozorenja)
(1) Kada tužilac, nakon razmatranja prijedloga  za izricanje mjere policijskog upozorenja, utvrdi da su ispunjeni uvjeti za primjenu mjere policijskog upozorenja,  s obzirom na prirodu krivičnog djela  i okolnosti pod kojima je maloljetnik učinjeno krivično djelo, raniji život maloljetnika njegove lične karakteristike te ocijeni da pokretanje krivičnog postupka ne bi bilo cjelishodno, predmet dostavlja policijskom službeniku  i daje odobrenje da ovlašteno službeno lice izrekne mjeru policijskog upozorenja.
(2) Ovlašteno službeno lice, najdalje u roku od tri dana od dostavljanja predmeta, izriče mjeru policijskog upozorenja  maloljetniku i ukazuje mu na društvenu neprihvatljivost  i štetnosti njegovog ponašanja, posljedice  koje takvo ponašanje može imati za njega, kao i na mogućnost vođenja krivičnog postupka  i izricanje krivične sankcije u slučaju ponovnog izvršenja krivičnog djela.
(3) Izricanjem mjere policijskog upozorenja  mogu prisustvovati lica iz člana 9. stav 2. ovog pravilnika.
(4) Odluka se bilježi u spisu i izrađuje se u pisanoj formi.
(5) Ovlašteno službeno lice, u roku od tri dana od dana izricanja policijskog upozorenja iz stava (2) ovog člana, o odluci pismeno obavještava tužioca, maloljetnika njegovog branioca, roditelje, odnosno staraoce ili  usvojioce maloljetnika, kao i oštećenog, uz navođenje razloga za donošenje ove odluke.
Član 11.

(Vođenje evidencije i izrećenim mjerama policijskog upozorenja)
Kantonalno ministarstvo  vodi evidenciju o izrečenim mjerama policijskog upozorenja (u daljnjem tekstu: evidencija)  koja nema karakter krivične evidencije o osuđivanosti maloljetnika i ne upotrebljava se na način koji bi štetio maloljetniku.

Član 12.

(Sadržaj evidencije)
(1) Evidencija iz člana 11. ovog pravilnika sadrži sljedeće podatke i to:

a) redni broj;

b) podatke o maloljetnom izvršiocu krivičnog djela;

c) JMB;

d) ime, ime oca i prezime;

e) državljanstvo;

f) datum i mjesto, općina i država  rođenja;

g) mjesto (ulica i broj) i država prebivališta;

h) mjesto (ulica i broj) i država boravišta;

i) podatke o izvršenom krivičnom djelu i to;

1) naziv krivičnog djela;

2) zakonska kvalifikacija krivičnog djela;

3) datum izvršenja krivičnog djela;

4) mjesto izvršenja krivičnog djela;

5) kratak opis krivičnog djela;

j) podatke o oštećenom i to;

1) JMB

2) ime/naziv pravnog lica;

3) prezime fizičkog lica;

4) visina štete (KM);

k) podatke u slučaju lišavanja slobode maloljetnika;

1) datum lišavanja slobode maloljetnika;

2) sat lišavanja slobode maloljetnika;
3) datum i sat obavještavanja (tužioca, roditelja, odnosno staratelja, ili usvojioca maloljetnika, branioca, organa starateljstva);

4) datum i sat pribavljanja odobrenja od tužioca za ispitivanje  maloljetnika;

5) ko prisustvuju ispitivanju;

6) datum i sat dostavljanja izvještaja tužiocu;

7) datum i sat puštanja maloljetnika iz prostorija policije;

8) datum i sat pribavljanja odobrenja tužioca  za izricanje mjere policijskog upozorenja;

9) broj i datum odluke kojom se izriče mjera policijskog upozorenja;
10) datum i sat izricanja mjere policijskog upozorenja;

11) ko prisustvuje izricanju mjere policijskog upozorenja;

12) datum i broj akta- pismenog obavještavanja (tužioca, maloljetnika, branioca, roditelja, odnosno staraoca ili usvojioca maloljetnika, organa  starateljstva i oštećenog) o odluci o izricanju mjere policijskog upozorenja; i

13) ime i prezime policijskog službenika.

(2) Obrazac evidencije dat je u prilogu ovog pravilnika i čini sastavni dio ovog pravilnika.

(3) Evidencija iz stava (1) ovog člana čuva se trajno.

(4) Evidencija iz stava (1) vodi se u elektronskom i pisanom obliku na obrascu iz stava (2) ovog člana.

Član 13.

 (Organ koji je nadležan za provođenje ovog pravilnika)

Upravni nadzor nad provođenjem ovog pravilnika vrši Federalno ministarstvo, putem davanja stručnih mišljenja, traženja izvještaja, infomacija i dr.

Član 14.

(Stupanje na snagu pravilnika)

 Ovaj pravilnik stupa na snagu osmog dana od dana objavljivanja u „Službenim novinama Federacije BiH“.

Broj: 01-03-                                                                             M I N I S T A R

  ________ 2014. godine

        Sarajevo 



   
                    Predrag Kurteš

